
空姐放棄藍天 成􀎠白衣天使􀎡
【大公報訊】記者徐曉彤報道（文／

圖）：周五（12日）是國際護士節，護士
擁有 「白衣天使」的美譽，是不少人自小
工作志願，有空姐曾遇乘客癲癇症發作，
繼而對醫護產生興趣，毅然放棄藍天，重
拾課本考入護士學校。

今年20多歲、明愛醫院護士學校註冊
護士高級文憑課程二年級學生古佩蘭稱，
自高考畢業後，曾任職機艙服務員約兩年

，亦曾接受醫療知識的培訓。她曾遇過有
乘客癲癇症發作，並按公司指引為乘客供
氧，但她並不知道背後原理，但已漸對醫
護產生興趣。她說，現在明白癲癇症病人
發作時，會因肌肉抽搐而不能吸呼，故而
需要供氧。問及護士工作辛苦，會否有一
刻動搖，她說： 「每一份工都有辛苦之處
，但如果搵到滿足感和快樂之處，嗰份辛
苦係可以蓋過」。

CY落區 不停有人加油
大埔粉嶺地盤 沙頭角公共設施

民記􀎠四老􀎡將麻雀枱搬上舞台
舊年喺Facebook 「打雀論英雄」

嘅民建聯四大元老─譚耀宗（譚sir
）、曾鈺成、葉國謙（阿謙）、陳鑑
林（橄欖），今年要將 「麻雀枱」搬
上舞台啦。民建聯副秘書長黎榮浩喺
尋日傳媒茶敘嗰陣透露， 「四老」將
喺九月舉行個民建聯25周年會慶上，

上演 「愛國愛港二次方」舞台劇嚟針
砭時弊，作為成個晚會嘅 「重頭戲」
，該劇更由拍攝喜劇著稱嘅知名導演
高志森執導。

咁 「四老」究竟會擦出點樣嘅火
花？黎榮浩笑笑口話，四老人性格各
有不同，由佢哋之前打麻雀就可見一

斑：曾鈺成專食大牌；譚sir係出晒名
嘅冷面笑匠，唔聲唔聲密密做牌；阿
謙就四平八穩，永遠唔會出銃；橄欖
性格火爆，食糊都食得爆啲啊。

鄭晴淨係聽到咁嘅組合描述，經
已忍唔住笑出口，到時真係唔慌無驚
喜啦。 阿謙 橄欖譚sir 曾鈺成

更多內容歡迎掃描二
維碼，瀏覽大公網 「
港東港西」 專題

【大公報訊】記者郭艷媚報道：認知
障礙症患者（腦退化症）出門常常忘記帶
鑰匙，甚至不記得 「熄火」，十分危險。
九龍青年商會會長左穎彤（圖右二）表示
，提升年輕人對認知障礙症認知，培養青
年大使，可幫助更多有需要的長者，並指
出計劃招募更多愛心商戶，為認知障礙症
患者提供友善社區。

商會昨日舉辦港心．廣愛 「最佳 『
腦』朋友」啟動禮。食物及衛生局局長高
永文擔任主禮嘉賓。高永文表示，認知障
礙症及早發現及確診，有助安排患者接受
藥物及非藥物治療，延緩病情惡化。

四歲􀎠三冠王􀎡佳龍駒陣亡

為腦退化者提供友善社區

【大公報訊】記者陳卓康報道：金融市
場發展迅速，助長貪污分子以高超財技隱藏
或轉移資產，廉政公署指，近年常見手法徵
用大量 「假人頭」開戶，或迂迴匯款出國，
增加反貪人員追查的難度。為此，廉署首次
舉辦以財務調查及追贓為主題的國際研討會
，加強海內外反貪機構的合作，中紀委官員
亦獲邀作專題演講。

廉政公署執行處助理處長唐永德稱，廉
署設「犯罪得益小組」追尋已定罪案件涉及資
產的下落，與內地及外地部門合作起回犯罪
得益，根據《有組織及嚴重罪行條例》，追討
被告的犯罪得益，向香港法庭申請充公令，
小組獨立於前線調查人員，追討過程不會告

知前線。2016年，小組向法庭申請凍結3100
多萬港元資產，比前年1965萬上升62%，去
年有五宗案件牽涉8.88億港元資產，正等待
法庭聆訊，前年亦有五宗，涉及2.3億元。

廉署署理總法證會計師吳啟平坦言，近
年的貪污投訴涉及財務調查個案愈來愈多，
不少牽涉上市公司，法證會計組去年調查63
宗案件，涉及221個目標人物和公司，交易
總額達54億元。

廉署首次籌辦 「嚴打貪腐切斷財源」國
際研討會，屬特區慶回歸二十周年活動，明
日一連兩日在廉署大樓舉行，超過100名來
自本地、內地及全球41個司法管轄區的司法
、執法部門代表都會出席。

廉署研討會探討打擊􀎠追贓􀎡永惺長老紀念活動展開
【大公報訊】記者史利偉報道：原香

港佛教聯合會榮譽會長、香港菩提學會創
會會長、香港西方寺開山、傳天台宗第四
十五代教觀總持永惺長老，圓寂一周年追
思紀念系列活動，日前在香港西方寺拉開
序幕。

本次系列活動包括：永惺老和尚生平
大事圖片展開幕典禮、追思報恩傳供法會
暨靈骨舍利入塔安奉儀式等。

殷曉靜出席追思法會
前日上午8時30分，各界賢達、諸山

長老、法嗣傳人及十方信眾，匯聚於西方
寺，共同追思永惺長老嘉言懿行；永惺老
和尚生平大事圖片展也在各界嘉賓的見證
下莊嚴揭幕，隨後於西方寺法堂隆重舉行
老和尚靈骨舍利入塔安奉儀式，暨老和尚
圓寂一周年追思報恩傳供法會。

出席本次活動的嘉賓包括：中聯辦副
主任殷曉靜、香港基本法委員會副主任梁
愛詩、中聯辦新界工作部副部長張肖鷹、

荃灣民政事務助理專員莊港生、廣東省民
宗局主任黃強及一眾高僧與宗教界代表。
全國各地近千名信眾亦參與追思法會。

特首梁振英（CY）呢排頻頻落區，到咗荃灣、大角咀
、旺角、天水圍、元朗、九龍灣同觀塘區探訪，其他區嘅
街坊唔使失望，尋日終於到新界東喇！特首到大埔、粉嶺
、沙頭角，同市民見面傾偈。市民爭相圍住CY，要求同佢

合照，不停同特首講： 「支持你」。
不過，其間有一個舉止極端的女士

，唔停向CY爆粗，又詛咒CY全家；不
過，特首仲好鎮定，繼續爭取機會了
解民情，嗰個行為怪異的女子，最後
自討沒趣咁離開。

好似特首自己喺facebook話，佢上
任之後，不斷以不同方式落區，直接

體察民情，因為輿情和民情往往有
重大落差。開始的時候，反對派發
起衝擊，有人攔車，有人聚眾堵塞
馬路，有人擲雞蛋，CY的回應是：

「犯法的，就要繩之於法。」結
果是：犯法的人被判刑後不再犯

法，官員則繼續落區，這是社會兼顧自由、民主和法治的
應有發展。 「大家已經知道，我和官員不會因為有人衝擊
，就放棄落區，反對派的衝擊，已經大為收斂。」

街市飲下午茶 同市民傾偈
CY除咗探訪市民，仲跟進咗唔少《施政報告》嘅落實

情況，例如視察大埔頌雅路嘅公屋地盤，呢個地盤前排響
立法會畀人無故 「拉布」拖延，幾經艱苦項目先可以通過
，CY特登去視察，好明顯係對任內關心嘅公屋項目非常上
心。之後特首又到粉嶺牽晴間旁嘅休憩用地，呢幅地係落
實《施政報告》提出，等當區市民多一個地方可以運動和
遛狗。

CY之後又探訪沙頭角的市民同視察唔同的公共設施，
包括污水海底排放工程，以及房協新公屋 「迎海樓」等，
最後走到沙頭角碼頭同街市了解民情。特首還在沙頭角街
市喝下午茶，零距離接觸市民，喝茶聊天，
仲幫襯燒臘店，買咗半隻白切雞和半隻 「白
切鴨」。

▲CY到沙頭角視察房協新公屋 「迎海樓」
特首fb圖

▲CY與市民零距離接觸 特首fb圖

正所謂器官捐贈，遺愛人間，但
政府嘅 「中央器官捐贈登記名冊」過
去一年新登記嘅都只係錄得五萬人，
暫時只有25萬人登記，只係佔總人口
700幾萬嘅一小部分。鄭晴呼籲，咁

多位善長人翁，記得快啲登記喇！
雖然 「名冊」參與人數未算多，

但睇番上年個增長幅度，其實都唔錯
㗎。其中，多得一班義工由舊年七月
起，推廣 「嘟一下．愛廣傳」支持器
官捐贈活動，去到公立醫院、診所，
同埋各機構巡迴設立超過200個器官
捐贈推廣攤位，成功鼓勵超過4.6萬名

醫管局員工、醫院訪客等人士登記。
為嘉許佢哋嘅貢獻，迪士尼尋日

邀請咗300幾位義工入園玩番日。食
物及衛生局局長高永文出席時當然同
聲同氣呼籲，期望趁近期社會提升對
器官捐贈嘅關注，有助推廣計劃啦！

300器官捐贈義工 獲米奇嘉許

尋日係香港馬壇一個傷心日子，香
港首匹四歲三冠王 「佳龍駒」以大熱身
份，出戰沙田馬場第七場1600米國際一
級賽冠軍一哩賽，但賽事途中突被騎師
莫雷剎停，未能完成賽事。 「佳龍駒」
送院後仲證實咗盆骨嚴重折裂，兼出現
嚴重併發症，經馬會獸醫搶救無效，傷
重不治。準 「馬王」隕落，不少馬迷感
到惋惜。

現年四歲嘅 「佳龍駒」屬澳洲自購
馬，為全國政協常委洪祖杭名下，來港
兩年總共上陣十三次，贏過八場頭馬、

一次亞軍，累積總獎金超過三千萬元。
「佳龍駒」一生中最大成就，莫過於今

年初連贏香港經典一哩賽、香港經典杯
，同埋香港打吡大賽，成為本港首匹四
歲三冠王。戰績驕人，自然多人鍾意。

就 「佳龍駒」傷重不治，馬主、馬
迷當然痛心。除咗馬會行政總裁應家柏
向馬主洪祖杭送上最深切嘅慰問，亦有
網民認為，今年七月時應向 「佳龍駒」
頒發 「冠軍人馬獎」，實至名歸畀番佢
一個 「馬王」名分。願安息， 「佳
龍駒」。

▲古佩蘭（左）曾遇乘客癲癇症發作，繼
而對醫護產生興趣。圖中為三年生李凱晴
，她認為做護士很有成功感

◀殷曉靜（左
三）、梁愛詩
（左二）、黃
強（左一）與
一眾高僧為永
惺長老生平事
跡圖片展揭幕


